Gure lehen ibilaldia GIRIZIA mendi taldearekin

PICOS_de EUROPA

1.994%k0 Uztailaren 22-23-24 eta 25

- "Kontxi! Girizia mendi taldekoak Santiyuak inguruan Picos de Euro-
para dijoaz. Zergatik ez gera animatzen?"

- "Bai? Ibilaldi gogor xamarra izango da. Gai izango al gera?"

- "Bueno...mendian ibiltzen ohituta gaude eta nahiz et® gogortxio izan...
Ibilaldiko programa neri gustatzen zait. Gainera Naranjo de Bulnes
ondora dijoazte, eta paraje hoiek ezagutzeko gogua daukat. Oihan eta
Onintza beren lehengusuen itxian utziko genituzke... Azken finean,
aste bukaera bat da..."

- "Bai,bai,idea polita da bifio ez daukagu ekiporik: zakuak, bastoiak,
motxilak, arropa... Bueno, bueno, hitzegingo dut norbaitekin eta infor-
mazio gehiago izan ondoren erabakiko dugu".

"Ai Joxe!Y nere baitan... Joxe berriz animatua, ilusionatua, guztia
urdin ikusten zuen. Bateri zakuak eskatu, besteari bastoiak, motxilak...
arropa lortu genuen, repuestoko botak ere bai, haurrak kolokatu genituen
eta bagoaz...

Uztailak 22. Gauez atera ginen. Autobusa betexia zegoen. Goiz xamar
Fuente Dé-ra iritxi ginen, eta bidean kuluxka bat egiteko aukera ere
izan genuen.

Uztailak 23. Egun sentia dotorea zen. Teleferikoa hartu eta bagoaz
goruntz; ederra ikusmira baina barruan sentitzen zen axkurea ere...
Uau!! Ze parajea!! Lehor xamarra baina zeru urdin dotore harekin,
zoragarria!!
Abiatu ginen. Motxilak bizkarrean dinbi-danba, alai eta gustura tal-
dearen babesean. Gazte batzuk zetozen gurekin soka eta trsto Naranjo de

Bulnes-en eskalatzen ibiltzeko asmoz. Gero jakin genuen Naranjo de Bulnes
ez dela bere izena, Pico Urriello baizik.

Iritxi ginen s puntura, balkoi bat zirudin. Lehenengo aldiz
ikusi genuen Pico Urriello delako hori, oraindik urruti. "Jo,pe!nun zegok
eta haraino joan behar..."

Balkoi hartatik begiratzean, han be-behan xomorro trikien moduan
pertsonak ikusten ziren mugitzen. "Han beheraino jetxi behar dugu?"

"Bai, bai, hoixe baietz!!!."

Jende asko zegoen jeixteko. Kableari ongi heutsi eta poliki-poliki
iritxi ginen xomorro izatera. Handik aurrera gogoratzen dut oso ibilaldi
polita izan zela aterpetxera arte. Pico Urriello geroz eta gertuago
ikusten genuen, geroz eta inpresio gehiago egiten zigun. Aterpetxera
iritxitakoan era bat txoratuta gelditu ginen. Hain haundia eta hain gertu.
A ze bitxoa!!!

Bitartean gure gazteak beste bide batetik eskaladan tontorrera joan
ziren eta gau erdi akdera itzuli ziren.

Uztailak 24. Goizean goiz jeiki ginen, prestatu, gosaldu eta bigarret
eguneko abentura hasi genuen. Gaurkoan ere eguraldi zoragarria daukagu,
esan genuen. Orain hotz xamarra agian baina berehala berotu ginen.

Paraje hauetan ez zegok belar askorik; harri suelto asko eta ibiltzeko
nekoso xamarra. Bagoaz aurrera, beti ere goruntz. Guretzat kriston azafia
da. Picos de Europa-ko mendirik altuena omen da... lehenengoa eta altuena,
halajaina!!! "Ande, no ande..."




Bidea gogortzen dijoa eta bistan daukagu noruntz joan behar dugun.
Kanoi estu bat, paraje harritsua, tartean neberoak...Hasi gera gure
xerpa partikularrak bilatu nahian. Noski,hemen denak daude gu bezelako
nobato batzuei laguntzeko. Baina Joxe Ixiarren aldamenean eta ni Ferminet
alboan, ba goaz poliki-poliki aurrera.

Jende asko dabil gora eta behera. Harriak mugitu eta erori egiten dir:
"piedra va"!!! "kontuz"!!!

Albixuk Elurtza airean darama gora; horrek bai sasoia!!!

Gu ere bagoaz."Jarri hemen hanka!" "Heldu harri honi!" "Benga ipurdi
hori!"... '"Gero hemendik jetxi behar al dugu?" - "Noski!"."Ene bada!!!
Nora goaz?.f.

Azkenean iritxi gera, nekatuta, "hecho polvo" baina han geunden
Torre Cerredo-n,; 2.648 metrotan.

Norbaitek bazekien egun hura Joxe et@ niretzat egun berezia zela eta
"Zorionak zuei" abesten hasi ziren. Guk elkarri begiratu genion eta
muxu bat eman bainan ez zen pasiozkoa izan, "akojon"...baizik. Eztarrian
kriston korapiloa genuen nondik eta nola jetxi behar genuen pentsatzen...

Jetxiera ere halakoa izan zen. Xerparen esanak ongi entzunez eta haier
aholkuak ongi beteaz amaitu genuen egun hartako abentura. Bukatzen ari
ginela eguraldia aldatzen hasi zen: lainoa, lanbroa, itsusi jartzen hasi
zen. Gu nekatuta baina pozik sentitzen ginen. Berriz aterpetxean geunden.
Orduan bai zorioneko besarkada eta muxuekin ospatu genuen.

Uztailak 25. Azken eguna. Etxera bueltatzeko eguna. Bidean jarri
gera. Eguraldi xikina baina dena jeitxiera omen, zailtasun handirik gabea
Sotres herrira jeixtekotan ginen baina autobusa ezin zela haruntza joan
eta Poncebos-en egongo zela gure zai.

Beraz Bulnes herrira jetxi behar dugu. Bide hartatik etzen ez astorik,
ez mandorik, ez eta... pasa. Erreka lehortutako bide bat zen baina egun
hartan bustia zegoen. Tarteka soken laguntzarekin jexten ginen. Jon "bonb
ro"-k izan zuen gurekin lana eta pazientzia, baina ze arraio!!! hortarako
da bonberoa, ezta?

Bulnes herrira irixten ari ginen. Une batean biok bakarrik gindoazen.
Bide gurutze batean pareta baten gainéan®3mdha xahar bat ikusi genuen.

"Ha visto ud. pasar...? - "Ay por dios, por aqui ha pasado tanta gente...

Herriya autentiko holakoa iruditu zitzaigun. Etxe xahar batzuk, txu-
kunak, hori bai, etzegoen ez ormigoirik, ez asfaltorik... lurra, buztin
eta harria ikusten zen guztia: etxeak, kaleak... Herriko plazan tabernatx
bat zegoen, Bertan refresko bat hartu eta Poncebos-eraino oso luze egin
zitzaigun."Por cierto" ttipi-ttapa etorri ginen, orduan ez baizegoen best
mediorik.

Poncebos-eko errekan hankak freskatu eta gure herri aldera abiatu gine
Egia esan, palizatxoa hartu genuen baina harro sentitzen ginen egindakoaz

Ibilaldi hau duela hamasei urte egindakoa da, eta geroztik urtero
Uztailak 24ean gogoratzen dugu.

Dudarik gabe ibilaldi hau egitea Girizia mendi taldeari zor diogu,eta
beti eskertuko dugu. Geroztik makina bat mendi tontor, zeharkaldi, txoko
eta inguru ezagutu ditugu; lagun berriak egin, zer esanik ez.

Gure inguruan ibilaldi honen berri eman ondoren, Maixabel animatu zen.
Bai serio hartu ere.Guk baino istorial luzeagoa du. Makina pauso emanak
ditu Giriziarekin. Kontakizun eta ixtoriak berriz buka ezinak. Nik berri:
ibilaldi hauxe daukat grabatua eta aportazio modura bera azaldu dut.

"Gora GIRIZIA mendi elkartea" -"ZORIONAK" 25. urtqmyuga dela ta.

Eskerrak mendian ibiltzen erakutsi diguzuelako, ezagututako parajea-
gatik, mendia maitatzen ikasi dugulako, eta batez ere elkarrekin hainbat
une goxo eta polit partekatu dugulako.

"ANIMO"!!! "GORA ZUER"!!!

